
CONSULTA PÚBLICA PREVIA SOBRE APROBACIÓN DO REGULAMENTO DO 
SERVIZO DE CAMPAMENTO DE VERÁN ( “ MOVIDA URBANA”) DO CONCELLO 

DE PORTO DO SON

De conformidade  co  previsto  no  artigo  133  da  Lei  39/2015,  do  1  de  outubro,  de 
Procedemento Administrativo Común das Administracións Públicas, e co obxecto de 
mellorar a participación da cidadanía no procedemento de elaboración das normas, 
con carácter previo á elaboración do proxecto de regulamento/ordenanza reguladora, 
debe realizarse unha consulta pública, a través do portal web do Concello, na que se 
recadará  a  opinión  dos  suxeitos  e  das  organizacións  máis  representativas 
potencialmente afectadas pola futura norma, acerca de:

a) Os problemas que se pretenden solucionar coa iniciativa
b) A necesidade e oportunidade da súa aprobación
c) Os obxectivos da norma
d) As posibles solucións alternativas reguladoras e non reguladoras

No cumprimento do anterior, e segundo o disposto na Orde PRE/1590/2016, do 3 de 
outubro, pola que se publica o Acordo do Consello de Ministros do 30.09.2016, polo 
que  se  ditan  instrucións  para  habilitar  a  participación  pública  no  proceso  de 
elaboración normativa a través dos portais web, formúlase a seguinte consulta:

Prazo  e  lugar  para  facer  chegar  as 
opinións

Prazo:  Os cidadáns,  organizacións  e  asociacións 
que así o consideren, poden facer chegar as súas 
opinións  sobre  os  aspectos  expostos  nesta 
consulta, durante 1O días naturais, a contar dende 
a publicación deste anuncio.

Lugar:  1) a través da  sede electrónica, cubrindo 
unha  instancia  xeral  onde  comunique  o  que 
considere  relevante  para  ter  en  conta  na 
elaboración do texto normativo;
        2)  presencialmente,  no  caso  de  persoas 
físicas,  nas  Oficinas  Xerais,  no  seu  horario  de 
apertura.

Problemas  que  se  pretenden 
solucionar  coa  aprobación  do 
presente regulamento.

A finalidade desta regulación é:
a) A  través  da  proposta  se  pretende  regular 

axeitadamente  os  dereitos  e  deberes  do  público 
usuario  en  relación  ao  servizo  que  se  presta  así 
como  regular  axeitamente  o  procedemento  de 
admisión,  determinando  así  o  réxime  xurídico  do 
citado servizo, gañando en seguridade xuridica.

Necesidade  e  oportunidade  da  súa 
aprobación

Coa  finalidade  da  promoción  e  impulso  da 
participación  da  poboación  infantil  en 
programacións  que  contemplen  a  educación  no 
lecer e tempo libre e o respecto e goce da natureza, 
en especial nos períodos de vacacións escolares e 
coa  vontade  de  promocionar  unha  medida  de 
conciliación  da  vida  laboral,  persoal  e  familiar, 
dende o  Concello  se  ven  elaborando anualmente 
unha oferta pública de prazas de campamento de 
verán  dirixido  habitualmente  aos  nenos  e  nenas 
entre 3 de 12 anos.

Coa  presente  regulación,  xustifícase  asi  o 
cumprimento do principio de necesidade e eficacia, 
porque esta  proposta normativa satisfai o interese 
xeral  ao  regular  axeitadamente  os  dereitos  e 
deberes do público usuario en relación co servizos 
que  se  presta.  Igualmente  cumpre  o  principio  de 
proporcionalidade,  contendo  a  regulación 
imprescindible para atender á necesidade a cubrir 
coa norma, facendo unha regulación dos dereitos e 
obrigas  así  como  do  réxime  sancionador 
correspondente,non  existindo  outras  medidas 
menos  restrictivas  de  dereitos  e  deberes  ou  que 
impoñan menos obrigas aos destinatarios.
Partindo  das  anteriores  premisas,  faise  esta 
proposta de regulamento que cumpre cos principios 
de boa regulación que se conteñen no artigo 129 da 
Lei  39/2015,  de  1  de  outubro,  reguladora  do 
procedemento  administrativo  común  das 
Administracións Públicas.

Obxectivos Dar cumprimento ao establecido no artigo 297.2 
da Lei 5/1997, de 22 de xullo, da Administración 
Local de Galicia, regulamentando un servizo xa 
existente  ,  ofrencendo  un  marco  máis  seguro 
dende o punto de vista xuridico para os usuarios.

Posibles  solucións  alternativas, 
regulatorias e non regulatorias

Despois  dun  análise  previo  da  situación, 
considérase que a aprobación deste regulamento é 
a mellor solución reguladora posible para alcanzar 
os  obxectivos  propostos,  non  atopando  outras 
solucións alternativas, para acadar o dito fin.

Porto do Son, na data da sinatura dixital.

O Alcalde,
José Luis Oujo Pouso

